З А П И С Н И К

од триесет и шестата седница  на Советот на Општина Богданци

одржана на 31.08.2023 година  
Седницата се одржа во 12.00 часот во  салата на Советот на Општина Богданци.
 На седницата присуствуваа 10 (десет) члена на Советот на Општина Богданци од вкупно 11 (единаесет) и тоа: Љупчо Карапеев, Борис Ванчев, Михаил Тодоров, Стоимир Дронов, Елена Шутарова, Никола Шелдаров, Динко Олумчев, Никола Стратров, Борис Роглев и Стојанка Ангелковиќ. Отсутна беше Марија Нешковска.
Претседателот на Советот откако констатира дека има кворум за работа и одлучување на Советот ја отвори седницата.
Со материјалите бeа доставени и записниците од 34-та и 35-та седница на Советот. 

Претседателот најпрво отвори дискусија  по записникот од 34– та седница. 

Бидејќи немаше забелешки се премина на гласање по записникот од 34-та седница на Советот. Записникот се усвои со 10 (десет) гласа „За“. 

Претседателот отвори дискусија  по записникот од 35– та седница. 

Немаше забелешки се премина на гласање по записникот од 35-та седница на Советот. Записникот се усвои со 10 (десет) гласа „За“. 

Претседателот за работа на седницата го предложи следниот 

ДНЕВЕН РЕД
1. Предлог-Одлука за давање согласност за формирање паралелки со помал број на ученици во СОУ „Богданци“-Богданци;

2. Годишен извештај на ООУ „Петар Мусев“-Богданци за учебната 2022/23 година;
3. Годишна програма на ООУ „Петар Мусев“-Богданци за учебната 2023/2024 година;

4. Годишен извештај на ООУ „Кирил и Методиј“-Стојаково за учебната 2022/23 година;

5. Годишна програма на ООУ „Кирил и Методиј“-Стојаково за учебната 2023/24 година;

6. Предлог-Одлука за давање согласност за формирање паралелки со помал број на ученици во ООУ „Кирил и Методиј“-Стојаково;

7. Годишен извештај за работата на ЈОУДГ „Коста Поп-Ристов Делчев“-Богданци за учебната 2022/2023 година;

8. Годишна програма за работа на ЈОУДГ „Коста Поп-Ристов Делчев“-Богданци за учебната 2023/2024 година;

9. Разгледување на Одлука за формирање Комисија за прием на деца во ЈОУДГ „Коста Поп-Ристов Делчев“-Богданци;

10. Разгледување на Одлука за утврдување на критериуми за прием  на деца во ЈОУДГ „Коста Поп-Ристов Делчев“-Богданци;

11. Предлог-Одлука за давање согласност за формирање на групи со помал и поголем број на деца во ЈОУДГ „Коста Поп-Ристов Делчев“-Богданци; 

12. Предлог-Одлука за работното време на ЈОУДГ „Коста Поп-Ристов Делчев“-Богданци;

13. Финансов извештај за материјалното и финансиското работење на ЈП „Комунална чистота“-Богданци за периодот 01.01.2023-30.06.2023 година;

14. Предлог-Годишен план за вработување на ЈП „Комунална чистота“-Богданци за 2024 година;

15. Предлог-Измени на Годишен план за вработување на Општина Богданци за 2023 година;

16. Предлог-Годишен план за вработување на Општина Богданци за 2024 година;

17. Советнички прашања.

Претседателот отвори дискусија по предложениот дневен ред. Бидејќи никој не се јави за збор се премина на гласање по предложениот дневниот ред. Дневниот ред се усвои со 10 (десет) гласа „За“.

    Се премина на работа по усвоениот дневен ред.

Точка 1. Предлог-Одлука за давање согласност за формирање паралелки со помал број на ученици во СОУ „Богданци“-Богданци
Претседателот  отвори дискусија по оваа точка и најпрво и даде збор на Росица Шабанова-директор на СОУ „Богданци“-Богданци која даде образложение по предложената одлука. 

Бидејќи никој не се јави за збор се премина на гласање по предложената одлука. Одлуката се донесе со 9 (девет) гласа „За“. Стојанка Јовановиќ се иззема од гласање поради тоа што е вработена во институцијата.
Точка 2. Годишен извештај на ООУ „Петар Мусев“-Богданци за учебната 2022/23 година
Претседателот отвори дискусија по предложениот извештај и најпрво му даде збор на Атанас Нанчев-директор на ООУ „Петар Мусев“-Богданци кој го образложи годишниот извештај за претходната учебна година. 
Дискусија по оваа точка имаа: Михаил Тодоров кој укажа на тоа дека реконструкцијата на кровот е завршена од ноември 2021 година и се уште не е направена поправката и дека има решенија од државните санитарни и здравствени инспектори дека училиштето не е безбедно за одржување на настава, и електричната инсталација може да е проблем. Борис Ванчев рече дека треба да се објасни до каде е поправката на кровот. Директорот на училиштето објасни дека во моментот се работи на кровот, се заменуваат сливниците и дека дел ќе плати училиштето, дел општината. Михаил Тодоров праша зошто општината и училиштето да плаќаат кога има гаранција за кровот. Никола Шелдаров рече дека што може да се направи, зарем да се затвори училиштето, еве се работи на поправка на кровот. Љупчо Карапеев рече дека е задоцнето малку со поправката бидејќи започнува школската година. 
Бидејќи немаше други за дискусија се премина на гласање по годишниот извештај. Извештајот се усвои со  6 (шест) гласа „За“ и 4 (четири) гласа „Против“ (Михаил Тодоров, Стоимир Дронов, Борис Роглев и Љупчо Карапеев). 
Точка 3. Годишна програма на ООУ „Петар Мусев“-Богданци за учебната 2023/2024 година
Претседателот отвори дискусија по предложената годишна програма и најпрво му даде збор на Атанас Нанчев-директор на ООУ „Петар Мусев“-Богданци кој ја образложи годишната програма. 

Бидејќи никој не се јави за дискусија се премина на гласање по годишната програма. Годишната програма се усвои со  6 (шест) гласа „За“ и 4 (четири) гласа „Воздржан“ (Михаил Тодоров, Стоимир Дронов, Борис Роглев и Љупчо Карапеев). 

Точка 4. Годишен извештај на ООУ „Кирил и Методиј“-Стојаково за учебната 2022/23 година
Претседателот отвори дискусија по предложениот извештај и најпрво и даде збор на Андигона Чавдарова-директор на ООУ „Кирил и Методиј“-Стојаково која го образложи годишниот извештај за претходната учебна година. 

Дискусија по оваа точка имаа: Борис Роглев праша каде е надворешното игралиште и зошто не е во употреба. Директорката на училиштето одговори дека игралиштето е размонтирано бидејќи при многу јак ветер делови од него се изместуваат, сега ќе се разгледува за овој проблем на училишниот одбор, па ќе видат што ќе одлучат.
Бидејќи немаше други за дискусија се премина на гласање по годишниот извештај. Извештајот се усвои со  9 (девет) гласа „За“. Советникот Љупчо Карапеев се иззема од гласање поради тоа што е вработен во институцијата. 

Точка 5. Годишна програма на ООУ „Кирил и Методиј“-Стојаково за учебната 2023/24 година
Претседателот отвори дискусија по предложената годишна програма и најпрво и даде збор на Андигона Чавдарова-директор на ООУ „Кирил и Методиј“-Стојаково која ја образложи годишната програма. 

За дискусија се јави Михаил Тодоров кој рече дека претходно било разговарано да се стави кујната во функција, но се уште немало ништо. Директорката на училиштето рече дека е разговарано во училиштето и се прават напори да се реализира нешто. Борис Ванчев рече дека доколку училишниот одбор одлучи нешто да го информираат и Советот на општината и за кујната и за игралиштето.
Бидејќи никој не се јави за дискусија се премина на гласање по годишната програма. Годишната програма се усвои со  8 (осум) гласа „За“ и 1 (еден) гласа „Воздржан“ (Михаил Тодоров). Советникот Љупчо Карапеев се иззема од гласање поради тоа што е вработен во институцијата. 

Точка 6. Предлог-Одлука за давање согласност за формирање паралелки со помал број на ученици во ООУ „Кирил и Методиј“-Стојаково
Претседателот отвори дискусија по предложената одлука и најпрво и даде збор на Андигона Чавдарова-директор на ООУ „Кирил и Методиј“-Стојаково која ја образложи одлуката. 

Претседателот Борис Ванчев рече дека согласно законот потребно е да добијат и согласност од МОН и дали имаат добиено. Директорката рече дека е пратено барањето но се уште не е вратен одговор. Михаил Тодоров рече дека во далечните години имало многу повеќе ученици, а сега е намален бројот и тоа се должи на иселувањето.

Бидејќи никој друг не се јави за дискусија се премина на гласање по одлуката. Одлуката се донесе со  8 (осум) гласа „За“ и 1 (еден) гласа „Воздржан“ (Михаил Тодоров). Советникот Љупчо Карапеев се иззема од гласање поради тоа што е вработен во институцијата. 

Точка 7. Годишен извештај за работата на ЈОУДГ „Коста Поп-Ристов Делчев“-Богданци за учебната 2022/2023 година
Претседателот отвори дискусија по предложениот извештај и најпрво и даде збор на Валентина Попова-директор на ЈОУДГ „Коста Поп-Ристов Делчев“-Богданци која го образложи годишниот извештај за претходната  година. 

Дискусија по оваа точка имаа: Борис Роглев кој праша за санацијата на кровот зошто била направена без да има проект и соодветна постапка, на што директорката рече дека за кровот било разговарано за постапката за кровот и дека имало проектна документација и соодветна постапка. Михаил Тодоров праша дали за кровот има елаборат за заштита, на што директорката одговори дека има. 
Бидејќи немаше други за дискусија се премина на гласање по годишниот извештај. Извештајот се усвои со  6 (шест) гласа „За“, 3 (три) гласа „Против“ (Љупчо Карапеев, Стоимир Дронов и Борис Роглев) и 1 (еден) глас „Воздржан“ (Борис Ванчев). 

Точка 8. Годишна програма за работа на ЈОУДГ „Коста Поп-Ристов Делчев“-Богданци за учебната 2023/2024 година
Претседателот отвори дискусија по предложената годишна програма и најпрво и даде збор на Валентина Попова-директор на ЈОУДГ „Коста Поп-Ристов Делчев“-Богданци која ја образложи програмата. 

Бидејќи никој не се јави за дискусија се премина на гласање по предложената програма. Програмата се донесе со  10 (десет) гласа „За“.

Точка 9. Разгледување на Одлука за формирање Комисија за прием на деца во ЈОУДГ „Коста Поп-Ристов Делчев“-Богданци
Претседателот отвори дискусија по предложената одлука и најпрво и даде збор на Валентина Попова-директор на ЈОУДГ „Коста Поп-Ристов Делчев“-Богданци која ја образложи одлуката. 

Бидејќи никој не се јави за дискусија се премина на гласање по предложената одлука. Заклучок за усвојување на одлуката се донесе со  10 (десет) гласа „За“.

Точка 10. Разгледување на Одлука за утврдување на критериуми за прием  на деца во ЈОУДГ „Коста Поп-Ристов Делчев“-Богданци
Претседателот отвори дискусија по предложената одлука и најпрво и даде збор на Валентина Попова-директор на ЈОУДГ „Коста Поп-Ристов Делчев“-Богданци која ја образложи одлуката. 

Бидејќи никој не се јави за дискусија се премина на гласање по предложената одлука. Заклучок за усвојување на одлуката се донесе со  10 (десет) гласа „За“.

Точка 11. Предлог-Одлука за давање согласност за формирање на групи со помал и поголем број на деца во ЈОУДГ „Коста Поп-Ристов Делчев“-Богданци
Претседателот отвори дискусија по предложената одлука и најпрво и даде збор на Валентина Попова-директор на ЈОУДГ „Коста Поп-Ристов Делчев“-Богданци која ја образложи одлуката. 

Дискусија по оваа точка имаа: Љупчо Карапеев кој рече дека треба да се побара согласност за нови вработувања од МТСП бидејќи има многу деца. Тие затоа не ја подржале одлуката за бесплатни градинки затоа што ќе имало многу деца и нема да може сите да се прифатат. Елена Шутарова праша како ќе се примаат деца во групата до 2 години плус уште 10 деца бидејќи ќе бидат многу. Директорката рече дека во таа група децата се во нормативот. Михаил Тодоров рече дека добро би било да се доставуваат записници од управниот одбор да бидат информирани советниците. Никола Стратров рече дека вработените си ја познаваат работата и секогаш има многу пријавени во месец септември но потоа се намалуваат групите.
Бидејќи никој друг не се јави за дискусија се премина на гласање по предложената одлука. Одлуката се донесе со  10 (десет) гласа „За“.

Точка 12. Предлог-Одлука за работното време на ЈОУДГ „Коста Поп-Ристов Делчев“-Богданци
Претседателот отвори дискусија по предложената одлука и најпрво и даде збор на Валентина Попова-директор на ЈОУДГ „Коста Поп-Ристов Делчев“-Богданци која ја образложи одлуката. 

Дискусија по оваа точка имаа Елена Шутарова која праша дали во сите групи има негувателка која останува додека да го земат последното дете. Михаил Тодоров даде предлог работното време да биде во текот на целата година исто и тоа од 05 часот до 17 часот. Елена Шутарова укажа на тоа да се известат родителите за работното време на градинката, да се сподели на социјалните медиуми.
Бидејќи не се јави никој друг за збор се премина на гласање најпрво по предлогот на Михаил Тодоров. Предлогот се усвои со 10 (десет) гласа „За“. Се премина на гласање на одлуката со усвоениот предлог. Одлуката се донесе со 10 (десет) гласа „За“.

Точка 13. Финансов извештај за материјалното и финансиското работење на ЈП „Комунална чистота“-Богданци за периодот 01.01.2023-30.06.2023 година
Претседателот отвори дискусија по предложениот извештај и најпрво му даде збор на Зоран Чавдаров од ЈП „Комунална чистота“-Богданци кој го образложи извештајот. И претставникот од управниот одбор Ристо Туранов го објасни извештајот.

Дискусија по оваа точка имаа: Борис Роглев кој праша како се планира да се покрие покачувањето на платите и исплата на к15.  Ристо Иванов одговори дека со покачувањето за собирање на смет ќе се обезбедат дополнителни средства кои ќе ги покријат тие трошоци. Ристо Туранов рече дека претпријатието работи со ограничени приходи, Михаил Тодоров рече дека треба да се намалат трошоците и да се изнајдат нови приходи. Ристо Иванов рече дека се разгледувани можности за поставување на фотоволтаици  но земјиштето не е на претпријатието. Борис Ванчев рече дека наплатата не е подобрена и дека има фирми кои се уште не плаќаат. Тој исто така рече дека кварталниот извештај треба да содржи податоци до 30 јуни, а не и потоа и побара да се достават податоци за побарувањата кои се застарени и не може да се наплатат и тоа по години. 
Бидејќи дискусијата беше исцрпена се премина на гласање по извештајот на комунална чистота. Извештајот не се усвои бидејќи советниците се изјаснија со 5 (пет) гласа „За“, 3 (три) гласа „Против“ (Љупчо Карапеев, Стоимир Дронов и Борис Роглев) и 2 (два) гласа „Воздржан“ (Борис Ванчев и Михаил Тодоров). 

Точка 14. Предлог-Годишен план за вработување на ЈП „Комунална чистота“-Богданци за 2024 година
Претседателот отвори дискусија по предложениот годишен план за вработување и најпрво му даде збор на Ристо Иванов, в.д. Директот на ЈП „Комунална чистота“-Богданци кој го образложи планот. 

За дискусија се јави Никола Шелдаров кој рече дека треба да се вработи уште едно лице во Стојаково, на што в.д. директорот рече дека ќе се работи на подобрување на продуктивноста на вработените.

Бидејќи дискусијата беше исцрпена се премина на гласање по предложениот годишен план за вработување. Годишниот план за вработување не се усвои бидејќи советниците се изјаснија со 5 (пет) гласа „За“, 3 (три) гласа „Против“ (Љупчо Карапеев, Стоимир Дронов и Борис Роглев) и 2 (два) гласа „Воздржан“ (Борис Ванчев и Михаил Тодоров). 

Точка 15. Предлог-Измени на Годишен план за вработување на Општина Богданци за 2023 година
Претседателот отвори дискусија по предложените измени на годишен план за вработување и најпрво и даде збор на Венера Зелева од општинската администрација која ги образложи измените на планот. 

За дискусија се јави Борис Роглев кој праша дали се работи за нови вработувања, на што беше одговорено дека едното место се предлага бидејќи е испразнето поради пензионирање, а другото бидејќи има потреба во одделението за правни и општи работи.

Бидејќи немаше друга дискусија се премина на гласање по предложените измени на план за вработување. Измените на планот за вработување не се усвоија бидејќи советниците се изјаснија со 5 (пет) гласа „За“, 3 (три) гласа „Против“ (Љупчо Карапеев, Стоимир Дронов и Борис Роглев) и 2 (два) гласа „Воздржан“ (Борис Ванчев и Михаил Тодоров). 

Точка 16. Предлог-Годишен план за вработување на Општина Богданци за 2024 година
Претседателот отвори дискусија по предложениот годишен план за вработување на општина Богданци за 2024 година и најпрво и даде збор на Венера Зелева од општинската администрација која го образложи  планот. 

Бидејќи немаше дискусија се премина на гласање по предложениот план за вработување. Планот за вработување  се усвои со 10 (десет) гласа „За“.  

Точка 17. Советнички прашања
Претседателот рече дека Градоначалникот не е присутен на седницата, но советниците може да постават прашања на кои ќе добијат писмен одговор.

Михаил Тодоров праша кога се планира да се стави во функција цевководот во Стојаково и пумпите за фекална канализација и до кога се планира да се полни браната Паљурци.

Елена Шутарова праша дали се планира да се реализира санацијата на влезот во Здравен дом во Богданци бидејќи ќе се започне и со реализација на практична настава на учениците од медицинската струка.

Претседателот упати барање до сите советници да го почитуваат редот определен за присуство на склучување на брак кој е законска обврска на советниците. Истакна дека има реакција од канцеларијата за матична евиденција дека одредени советници не одговараат на нивната законска обврска. Ги замоли советниците да го почитуваат редоследот и доколку не се во можност да присуствуваат  кога е нивниот ред сами да си најдат замена и за тоа навремено да ги известат надлежните лица.

Со тоа беше исцрпен дневниот ред  и претседателот ја затвори седницата.
Бр. 08 -1202/1     

     
                                                     Претседател 

01.09.2023 год.

        

  
           на Советот на Општина Богданци

Богданци





                            Борис Ванчев

